
DIKJARAZZJONI KONGUNTA TA’ INTERPRETAZZJONI
RIGWARD L-ARTIKOLI 45 U 46

[1-Partijiet huma demokraziji. Huma jixtiequ jahdmu flimkien biex jippromwovu I-valuri kondivizi
taghhom lid-dinja. I1-Ftehim ta’ bejniethom huwa sinjal tar-rieda kondiviza taghhom li
jippromwovu d-demokrazija, id-drittijiet tal-bniedem, in-nonproliferazzjoni u 1-glieda kontra t-
terrorizmu madwar id-dinja. Ghalhekk, l-implimentazzjoni ta’ dan il-Ftehim bejn il-Partijiet li
jikkondividu I-istess valuri ghandha tkun ibbazata fuq il-principji tad-djalogu, ir-rispett re¢iproku,

is-shubija indags, il-multilateralizmu, il-kunsens, u r-rispett lejn id-dritt internazzjonali.

[1-Partijiet jagblu li ghall-iskop tal-interpretazzjoni korretta u 1-applikazzjoni prattika ta’ dan il-
Ftehim, it-terminu “mizuri adatti” fl-Artikolu 45(3) huma mizuri proporzjonati man-nuqqas ta’
implimentazzjoni tal-obbligi skont dan il-Ftehim. Jistghu jittiechdu mizuri fir-rigward ta’ dan il-
Ftehim jew ta’ ftehim specifiku li jaqa’ taht il-qafas istituzzjonali komuni. Fl-ghazla tal-mizuri, trid
tinghata prijorita lil dawk li l-inqas li jfixklu l-operat tal-ftehimiet, b'kont mehud tal-uzu possibbli

ta’ rimed;ji domestici disponibbli.

[1-Partijiet jagblu li ghall-finijiet tal-interpretazzjoni korretta u l-applikazzjoni prattika ta’ dan il-
Ftehim, it-terminu "kazi ta’ urgenza specjali" fl-Artikolu 45(4) ifisser kaz ta’ ksur materjali ta’ dan
il-Ftehim minn xi wahda mill-Partijiet. Ksur materjali jikkonsisti jew minn ¢ahda ta’ dan il-Ftehim
mhux sanzjonata mir-regoli generali tad-dritt internazzjonali jew ksur partikolarment serju u
sostanzjali ta’ element essenzjali tal-Ftehim. I1-Partijiet ghandhom jivvalutaw ksur materjali
possibbli tal-Artikolu 4(2), b'kont mehud tal-pozizzjoni uffi¢jali, fejn disponibbli, tal-agenziji

internazzjonali rilevanti.

Fir-rigward tal-Artikolu 46, fejn ikunu ttiehdu mizuri fir-rigward ta’ ftehim specifiku li jaga’ taht il-
qafas istituzzjonali komuni, kwalunkwe proc¢edura rilevanti tal-ftehim specifiku ghas-soluzzjoni tat-
tilwimiet ghandha tapplika fir-rigward tal-pro¢edura ghall-implimentazzjoni tad-decizjoni tal-bord

tal-arbitragg f"kazijiet fejn l-arbitri jiddec¢iedu li I-mizura ma kinitx gustifikata jew proporzjonata.

DIKJARAZZJONI UNILATERALI
MILL-UNJONI EWROPEA
DWAR L-ARTIKOLU 12

Il-plenipotenzjarji tal-Istati Membri u l-plenipotenzjarju tar-Repubblika tal-Korea jiehdu nota tad-

Dikjarazzjoni Unilaterali li gejja:

L-Unjoni Ewropea tiddikjara 1i I-Istati Membri huma marbuta taht 1-Artikolu 12 biss safejn huma
impenjaw rwiehhom fir-rigward ta’ dawn il-prin¢ipji ta’ governanza tajba fil-qasam tat-taxxa fil-

livell tal-Unjoni Ewropea.

